
Orang Toerki dan orang Rus.









soldadoe Circassie dengen toenggang koeda, keliatannja gaga serta angker. Kamoedian berdjalan satoe barisan soldadoe koeda Toerki jang bawa toembak pandjang dan pedang bengkok. Di blakangnja ada keliatan barisan meriam.

Sasoedanja itoe baroe berdjalan soldadoesoldadoe pilihan: barisan Nizam dan Redif, rahai'at Toerki jang gaga perkasa dan dapet pladjaran betoel dari perkara prang, toeroet betoel prenta panglima-panglimanja dan setia pada negri. Di blakang ini baroe berdjalan barisan bashi bozouk dari bangsa Koerdi, Albanie dan laen-laen bangsa tjampoer-tjampoer jang soeka merampok di medan prang, boenoe moesoe jang ditawan dan bikin soesa pada kapala prang, hingga membikin noda djoega bagi bendera Toerki.

Sasoedanja laskar prang ini, doeablas riboe banjaknja, brangkat djalan, baroelah Mohamed Ali pacha berdjalan madjoe bersama Rifaat pacha, Tahir pacha dan laen-laen officier dari generale staf, di-iringken satoe barisan koeda Soewari dan satoe barisan koeda Circassie. Sigra djoega ini kapala prang dapet soesoel barisan depan, ia berdiam deket barisan meriam dengen memandang tempat jang didjalanken. Tempo-tempo ia prenta bebrapa soldadoe koeda berdjalan lebi doeloe bersama bebrapa ofticiernja jang kenal pri keada'an di itoe tempat, di mana ada banjak poehoen kajoe dan sawa-sawa. Di sabagian lagi ada lapangan roempoet, tapi tiada ada saekor hewan, menoesia

